
Devadanavadikritam Shiva Stotram

દેવદાનવાદિકૃતં શિવસ્તોત્રમ્

Document Information

Text title : Devadanavadikritam Shiva Stotram

File name : devadAnavAdikRRitaMshivastotram.itx

Category : shiva, matsyapurANa, stotra

Location : doc_shiva

Proofread by : PSA Easwaran

Description/comments : matsyapurANa | adhyAya 250/28-40||

Latest update : September 27, 2024

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

September 27, 2024

sanskritdocuments.org



Devadanavadikritam Shiva Stotram

દેવદાનવાદિકૃતં શિવસ્તોત્રમ્

દેવદાનવા ઊચુઃ ।
નમસ્તુભ્યં વિરૂપાક્ષ નમસ્તે દિવ્યચક્ષુષે ।
નમઃ પિનાકહસ્તાય વજ્રહસ્તાય ધન્વિને॥ ૨૮॥
નમસ્ત્રિશૂલહસ્તાય દણ્ડહસ્તાય ધૂર્જટે ।
નમસ્ત્રૈલોક્યનાથાય ભૂતગ્રામશરીરિણે॥ ૨૯॥
નમઃ સુરારિહન્ત્રે ચ સોમાગ્ન્યર્કાગ્ર્યચક્ષુષે ।
બ્રહ્મણે ચૈવ રુદ્રાય નમસ્તે વિષ્ણુરૂપિણે॥ ૩૦॥
બ્રહ્મણે વેદરૂપાય નમસ્તે દેવરૂપિણે ।
સાઙ્ખ્યયોગાય ભૂતાનાં નમસ્તે શમ્ભવાય તે॥ ૩૧॥
મન્મથાઙ્ગવિનાશાય  નમઃ કાલક્ષયઙ્કર ।
રંહસે દેવદેવાય નમસ્તે વસુરેતસે॥ ૩૨॥
એકવીરાય સર્વાય નમઃ પિઙ્ગકપર્દિને    ।
ઉમાભર્ત્રે નમસ્તુભ્યં યજ્ઞત્રિપુરઘાતિને॥ ૩૩॥
શુદ્ધબોધપ્રબુદ્ધાય મુક્તકૈવલ્યરૂપિણે ।
લોકત્રયવિધાત્રે ચ વરુણેન્દ્રાગ્નિરૂપિણે॥ ૩૪॥
ઋગ્યજુઃસામવેદાય  પુરુષાયેશ્વરાય ચ ।
અગ્ર્યાય ચૈવ ચોગ્રાય વિપ્રાય શ્રુતિચક્ષુષે॥ ૩૫॥
રજસે ચૈવ સત્ત્વાય તમસે તિમિરાત્મને ।
અનિત્યનિત્યભાવાય નમો નિત્યચરાત્મને॥ ૩૬॥
વ્યક્તાય ચૈવાવ્યક્તાય વ્યક્તાવ્યક્તાય વૈ નમઃ ।
ભક્તાનામાર્તિનાશાય   પ્રિયનારાયણાય ચ॥ ૩૭॥
ઉમાપ્રિયાય શર્વાય નન્દિવક્ત્રાઞ્ચિતાય ચ ।

ઋતુમન્વન્તકલ્પાય પક્ષમાસદિનાત્મને॥ ૩૮॥
નાનારૂપાય મુણ્ડાય વરૂથપૃથુદણ્ડિને ।
નમઃ કપાલહસ્તાય દિગ્વાસાય શિખણ્ડિને॥ ૩૯॥
ધન્વિને રથિને ચૈવ યતયે બ્રહ્મચારિણે ।
ઇત્યેવમાદિચરિતૈઃ સ્તુતં તુભ્યં નમો નમઃ॥ ૪૦॥
ઇતિ મત્સ્યપુરાણે પઞ્ચાશદધિકદ્વિશતતમાધ્યાયાન્તર્ગતં

દેવદાનવાદિકૃતં શિવસ્તોત્રં સમાપ્તમ્ ।
મત્સ્યપુરાણ । અધ્યાય ૨૫૦/૨૮-૪૦॥

